
Lambodara Stuti Naradamunikrita

நாரத³முநிக்ரு’தா லம்போ³த³ரஸ்துதி:

॥ ஶ்ரீக³ணேஶாய நம: ॥
தே³வர்ஷய ஊசு: ।
நமஸ்தே க³ணநாதா²ய லம்போ³த³ரத⁴ராய ச ।
க³ஜவக்த்ராய ஸர்வேஷாம் நம: பூஜ்யாய தே நம: ॥ 23॥
ஸ்வாநந்த³பதயே துப்⁴யம் ஸர்வஸ்வாநந்த³தா³யிநே ।
அநாதா²ய ச ஸர்வேஷாம் நாயகாய நமோ நம: ॥ 24॥
நமோ விக்⁴நேஶ்வராயைவ ப⁴க்தவிக்⁴நவிநாஶிநே ।
அப⁴க்தாநாம் மஹாவிக்⁴நகாரகாய நமோ நம: ॥ 25॥
உத்பத்திஸ்தி²திஸம்ஹாரஹீநாய ஸர்வரூபிணே ।
அநாத³யே பரேஶாய மஹோத³ர நமோऽஸ்து தே ॥ 26॥
மாயிநாம் மோஹகாயைவ மாயாவிநே பராத்மநே ।
ஸர்வஸித்³தி⁴ப்ரதா³யைவ நாநாவித்³யாகலாத்மநே ॥ 27॥
அபாராநநரூபாயாபாரஹஸ்தபதா³ய ச ।
கு³ணேஶாய கு³ணாநாம் தே சாலகாய நமோ நம: ॥ 28॥
ஆதி³மத்⁴யாந்தரூபாயாதி³மத்⁴யாந்தஸ்வரூபிணே ।
அநாகாராய தே சாகாரயுக்தாய நமோ நம: ॥ 29॥
ஜ்யேஷ்ட²ராஜாய ஜ்யேஷ்டா²நாம் பதயே ஸர்வதா³யிநே ।
ஆதி³பூஜ்யாய சாந்தே தே ஸம்ஸ்தி²தாய நமோ நம: ॥ 30॥
நாநாவித⁴ம் ஜக³த் ஸர்வம் ப்³ரஹ்ம நாநாவித⁴ம் ப்ரபோ⁴ ।
ஸம்பூ⁴தமுத³ராத்தே வை தேந லம்போ³த³ரோ ப⁴வாந் ॥ 31॥
தவோத³ரப⁴வா:ஸர்வே த்வம் ந கஸ்யோத³ரோத்³ப⁴வ: ।
தேந லம்போ³த³ரோऽஸி த்வம் லம்போ³த³ர நமோऽஸ்து தே ॥ 32॥
ஸர்வேஷாமுத³ராணாம் த்வம் பாரம் ஜாநாஸி விக்⁴நப ।
உத³ரஸ்ய ந கஸ்தேऽபி பாரம் ஜாநாதி தே நம: ॥ 33॥
ஏதாத்³ரு’ஶோऽயமாநந்தா³நாமாநந்த³ப்ரதா³யக: ।
ப்ரத்யக்ஷம் த்³ரு’ஷ்டிகோ³ ஜாதோऽஸ்மாகம் த⁴ந்யா வயம் தத: ॥ 34॥

நாரத³முநிக்ரு’தா லம்போ³த³ரஸ்துதி:

மநோவாணீவிஹீநோ ந மநோவாணீமயோ ந ச ।
லம்போ³த³ர:ஸமாயாத ஆஶ்சர்யம் பா⁴தி தே நம: ॥ 35॥
கிம் ஸ்துவீம: க³ணேஶாநம் யத்ர வேதா³த³ய: ப்ரபோ⁴ ।
ஶாந்திம் ப்ராப்தா வயம் தத்ர ந: ப்ரஸீத³ நமோ நம: ॥ 36॥
ஏவமுக்த்வா ஸுரா:ஸர்வே நந்ரு’துர்முநயஸ்ததா² ।
தாநுவாச க³ணேஶாநோ மேக⁴க³ம்பீ⁴ரநி:ஸ்வந: ॥ 37॥
(ப²லஶ்ருதி:)
லம்போ³த³ர உவாச ।
வரம் ப்³ரூத மஹாபா⁴கா³ தே³வேந்த்³ரா முநயோऽமலா: ।
தபஸா மநஸாऽபீ⁴ஷ்டம் ப⁴க்த்யா துஷ்டோ த³தா³ம்யஹம் ॥ 38॥
ப⁴வத்க்ரு’தம் மதீ³யம் யத் ஸ்தோத்ரம் ஸர்வப்ரத³ம் ப⁴வேத் ।
பட²தே ஶ‍்ரு’ண்வதே சேஹாமுத்ர ஸௌக்²யப்ரத³ம் பரம் ॥ 39॥
யத்³யதி³ச்ச²தி தத்தத்³வை தா³ஸ்யாமி ஸ்தோத்ரபாட²த: ।
நாநாஸித்³தி⁴ப்ரத³ம் சாஸ்து மம ப⁴க்திவிவர்த⁴நம் ॥ 40॥
இதி நாரத³முநிக்ரு’தா லம்போ³த³ரஸ்துதி:ஸம்பூர்ணா ॥
- ॥ முத்³க³லபுராணம் பஞ்சம: க²ண்ட:³ । அத்⁴யாய: 5 । 5.5। 23-40॥
- .. mudgalapurANaM pa nchamaH khaNDaH . adhyAyaH 5 . 5.5. 23-40..

